
Nd. 508. Breytingartillögur [167. mál]
við frv. til l. um samræmingu á mati fasteigna.

Frá Pétri Ottesen.

1. Á eftir 1. gr. kemur ný gr. (verður 2. gr.), svo hljóðandi:
Til að framkvæma endurskoðun og samræmingu fasteignamatsins skipar

fjármálaráðherra 3 menn í hverju sýslu- og bæjarfélagi. Tveir nefndarmenn
skulu skipaðir eftir tilnefningu sýslunefndar eða bæjarstjórnar, en hinn þriðja
skipar ráðherra án tilnefningar, og skal hann vera formaður nefndarinnar. Á
sama hátt skal skipa varamenn, er taka sæti í nefndinni í forföllum aðalmanna.

2. 1. málsl. 2. gr. (verður 3. gr.) orðist svo:
Sameinað Alþingi kýs hlutfallskosningu 2 menn í yfirmatsnefnd og 2 til

vara.
3. Í stað 3.-7. gr. koma sjö nýjar greinar, svo hljóðandi (og breytist greinatalan

samkvæmt því):
a. (4. gr.) Til grundvallar endurskoðun fasteignamatsins skulu héraðsnefndir

leggja fasteignamat það, sem nú er í gildi, en til viðbótar því skulu metnar
allar ræktunarframkvæmdir og aðrar meiri háttar umbætur, er gerðar hafa
verið frá því síðasta fasteignamat fór fram, svo skulu og metin þau hús og
mannvirki, er reist hafa verið frá því 1942, en kunna að hafa fallið undan
aukafasteignamati. Sama gildir um útmældar lóðir, er ekki hafa verið metnar
í aukafasteignamati. Samtímis skal fella niður hús og mannvirki, sem hafa
verið rifin eða eyðilagzt, en láðst hefur að fella úr gildandi fasteignamati.

b. (5. gr.) Yfirmatsnefnd, samkvæmt lögum þessum, skal gera skrá um mat
allra fasteigna í hverju sýslu- og bæjarfélagi, eins og það er við gildistöku
laga þessara, ásamt skrá um allar ræktunar framkvæmdir, er gerðar hafa
verið síðan 1940, samkvæmt spjaldskrá Búnaðarfélags íslands. Skulu skrár
þessar sendar viðkomandi héraðsnefndum áður en þær hefja störf sín.

e, (6. gr.) Héraðsnefndir skulu meta hús, ræktunarumbætur þær og aðrar
framkvæmdir, er eigi hafa verið metnar aukafasteignamati frá 1940. Sama
gildir um útmældar lóðir, er ekki hafa verið metnar fasteignamati. Enn
fremur breytingar á samgöngu skilyrðum, rafmagnslagningum og öðrum fé-



lagslegum umbótum, er gerðar hafa verið frá sama tíma. Skal i viðbótarmati
þessu farið eftir sömu reglum og giltu við síðasta fasteignamat. Að þessu
fengnu skulu þær ákveða breytingu á matsverði hverrar fasteignar með til-
liti til þeirra verðlagsbreytinga, er orðið hafa síðan 1940. Þessi hækkun má
þó hvergi vera meiri en svo, að heildarmat sverð fasteignar fjórfaldist.

d. (7. gr.) Héraðsnefndir skulu hefja störf sín strax eftir að þeim hafa bor-
izt skrár þær, er um getur i 5. gr., og hafa lokið störfum eigi síðar en 16
vikum eftir að skrárnar bárust þeim í hendur. Nefndirnar skulu gera skrá
um mat allra fasteigna, hver í sínu umdæmi, og skal matið liggja frammi i
hverju sveitar- og bæjarfélagi eigi skemmri tíma en 3 vikur. Héraðsnefndir
skulu auglýsa i hverju bæjar- og sveitarfélagi, hvar skráin liggur frammi.

e. (8. gr.) Nú er eigandi fasteignar eða umboðsmaður hans óánægður með
mat fasteignar sinnar, og getur hann þá innan fjögurra vikna frá þvi að
matið var lagt fram í hans sveitar- eða bæjarfélagi sent héraðsnefndinni
rökstudda kröfu um breytingu á matinu. Héraðsnefnd úrskurðar kæru innan
tveggja vilma frá því að hún barst henni. Úrskurði héraðsnefndar getur
viðkomandi aðili skotið til yfirmatsnefndar áður en 2 vikur eru liðnar frá
því að úrskurður héraðsnefndar barst honum. Yfirmatsnefnd tekur siðan
fullnaðarákvörðun um matið.

f. (9. gr.) Skylt er sýslumönnum, bæjarfógetum og öðrum starfsmönnum ríkis
og bæjar- og sveitarfélaga að gefa héraðsnefndum og yfirmatsnefnd allar
þær upplýsingar varðandi fasteignir í viðkomandi umdæmum, er nefndirnar
telja sig þurfa og óska eftir.

g. (10. gr) Þegar eftir að héraðsnefndir hafa lokið störfum og úrskurðað
kærur samkvæmt 8. gr., skulu þær senda yfirmatsnefndinni skrár um mat
allra fasteigna í umdæmum þeirra. Yfirmatsnefndin endurskoðar og sam-
ræmir mat héraðsnefndanna, og að því loknu skal nefndin, svo fljótt sem
við verður komið, gefa út sundurliðaða skrá yfir matsverð allra fasteigna á
landinu.

Skal bókin eða bækurnar löggiltar af fjármálaráðherra, sem ákveður
hvenær hið endurskoðaða fasteignamat gengur í gildi.

Matsbækurnar skulu sendar ókeypis öllum sýslumönnum, bæjarfóget-
um, skattstjórum, hreppstjórum og lögreglustjórum, er gegna hreppstjóra-
störfum, bæjarstjörum og oddvitum.

4. Við 9. gr. (verður 12. gr.). Síðari málsl. orðist svo:
Þá skulu og við gildistöku endurskoðaðs mats falla úr gildi lög nr. 29 frá

4. febr. 1952 og ákvarðanir stjórnvalda um opinber gjöld, sem heimt eru sem
hundraðshluti af fasteignamati, og komi nýjar ákvarðanir til, er miðist við
það, að þessi gjöld hækki ekki almennt.

5. Fyrirsögn orðist svo:
Frumvarp til laga um fasteignamat.


